
〈攝決擇分〉中菩薩地之二

（大正藏：冊30，669c17～704c18；披尋記：冊4，頁2233～2251）

接續 第四目  決擇真實義品（分三）
（二）、第二頌攝
復次，嗢柁南曰：

〔1〕思擇〔2〕自性〔3〕取，    〔4〕薩迦、有、世間，
〔5〕真〔6〕尋思〔7〕實智，    〔8〕密意與〔9〕次第。
1、思擇（分二）
（1）、諦攝
問：如是五事幾諦所攝？

答：相四安立諦攝；
名一苦諦攝；分別三諦攝，除滅諦；真如四非安立諦攝；
正智緣安立非安立諦境道諦攝。

（2）、句攝（分四）
A、相與名等
問：諸相是名耶？設名是相耶？

答：諸名皆是相，有相而非名，謂除名相餘四相。

餘隨所應，當知亦爾。

B、相與相相
問：諸相皆相相耶？設相相皆相耶？

答：諸相相皆是相，有相非相相，謂名等四相。

C、相相與名相（分二）
問：若分別相相，一切名相相合、相依而分別耶？設分別名相，一切相相相合、相依而分別（700a）耶？

答：應作四句。

◎有分別相相，非名相相合、相依而起分別，謂分別不了其名所有相相。又於諸相已拔名隨眠。

◎有分別名相，非相相相合、相依而起分別，謂分別不了其事所有名相。

◎與上相違是俱句。

◎除上爾所相，是俱非句。

D、真如相（分二）
（A）、思惟真如與觀真如
問：若思惟真如即觀真如耶？設觀真如即思惟真如耶？

答：應作四句。

◎有思惟真如非觀真如，謂以分別所攝如理作意思惟真如，但見真如相不見實真如，乃至未至正通達位，及通達後作意思惟安立真如。

◎有觀真如非思惟真如，謂通達真如時，由勝義故非思惟其相。

◎有思惟真如亦觀真如，謂通達後相續思惟非安立真如。

◎有不思惟真如亦非觀真如，謂離如理所引作意思惟諸相。

（B）、思惟相與觀相
問：若思惟相即觀其相耶？設觀其相即思惟相耶？

答：應作四句。

◎有思惟相不觀其相，謂前第二句。

◎有觀其相不思惟相，謂前初句。

◎有思惟相亦觀其相，謂前第四句。

◎有非思惟相亦非觀其相，謂前第三句。

2、自性（分三）
（1）、明所攝
問：如是五事為攝一切法，為不如是耶？

答：如是。

（2）、明自性
問：彼一切法當言以何而為自性？

答：諸法自性不可言說。

（3）、明觀相（分三）
問：云何應觀彼諸法相？

A、立自
（A）、舉喻
答：如幻事相，非全無有。譬如幻事，有幻事性，無象、馬、車、步、末尼、真珠、金、銀等性。

（B）、總標
如是諸法體性，唯有名相可得，無有自性、差別施設顯現可得。

（C）、別顯
a、相
相由相名，相之自性實不可得。

b、名等
如相，如是名、名自性，分別、分別自性，真如、真如自性當知亦爾。

c、正智
正智由正智名，正（700b）智自性實不可得。

（D）、釋因
何以故？於一切種隨言自性不成就故。

B、破他（分二）
（A）、如名說有（分三）
a、「名依相立」失
若謂「諸相自性安立，即稱其量假立名言，此假名言依相而立。」

◎是則於相假立名前，應有彼覺，如已立名。

◎又於一相所立名言有眾多故、有差別故，應有眾多差別體性。

是故，名言依相而立不應道理。

b、「相如名立」失  破「法隨名起」
若謂「諸相如名安立，由名勢力，相自性起。」

◎是則彼相假立名前，應無自性，彼既無有，假立名言亦應無有，是故二種俱成無過。

◎又假名言有眾多故，有差別故，應有眾多差別體性。

◎又依他過，由彼諸相但依於他假建立故。

是故一切假立名言，如其自性，不應道理。

猶如所起種種幻類，譬如幻者造作種種幻士夫類，謂男、女、象、馬、熊、羆等類，非彼諸類如其相貌實有體性。

如是諸相，非稱名言有實體性，當知亦爾。

c、「自性無得」失  破「法隨合起」
若謂「離彼相及名言，二種和合有自性生。」

◎彼於諸相，或於名言，或二中間，應現可得，然不可得。是故此計不應道理。

由此因緣，隨言自性於一切種皆無所有。

（B）、由名能顯  破「執名能顯」
若謂「名言能顯自性」，亦不應理。

a、「取不取相」過
◎若取、不取〔相〕，假立名言，俱有過故。
△若取相已，假立名言便不成顯。

△若不取相假立名言，無事名言不應道理。

b、「眾多差別」過
◎又如前說所立名言有眾多故，有差別故，則有眾多差別體性成大過失。

c、「喻不相似」過
◎又照了喻不相似故不應道理。不相似者照了因緣，於一切事無有差別，種種亦爾。能取因緣，名言不爾。

C、釋難（分三）
（A）、「性不可說」難
問：          q1、難相違
不可言中，「不可言」言既現可得，是故法性（700c）不可言說不應道理！

q2、難幻喻
又造幻者所造種種幻化形類，雖彼形類，非如其性，然有種種能造幻事如其自性，是故譬喻亦不相似！

答：          a1、釋初難
正立宗時，「不可言」言亦已遮遣，為令覺知如是義故，方便施設。

a2、釋次難
譬喻等故，非不相似。雖假名言非如彼性，不可言義非不是有。

（B）、「喻不相似」難 

問：若諸相事假立名言則便得有，若不假立則不得有。若如是者，喻可相似，「不可言」計亦應道理。若不爾者，「不可言」計則為唐捐？
答：          a、顯喻相似
如是由先所起八分別故，於現在世三種事生，如〈本地分〉已說其相，
即此所生三種事故，復起分別，由此道理諸雜染法展轉相續，無有斷絕，由此因緣其喻相似。

b、明計不捐
分別假立若斷滅時，諸雜染法皆可隨滅證得聖智，此是量故，「不可言」計亦不唐捐。

（C）、「相事隨遣」難 

問：若於爾時，分別假立皆悉斷滅，即於爾時相事隨遣。若爾隨一獲得聖智，一切相、名、分別所攝情、無情數，內外事物皆應永滅，譬如幻者所作幻事？
答：          a、舉二因
相等諸物，或由不共分別為因，或復由共分別為因。

b、釋差別
（a）、不共因起
若由不共分別所起無分別者，彼亦隨滅。

（b）、共因所起
1）、由他任持
若共分別之所起者，分別雖無，由他分別所任持故，而不永滅。若不爾者，他之分別應無其果。

2）、自得清淨
彼雖不滅，得清淨者於彼事中正見清淨。

譬如眾多修觀行者，於一事中由定心智種種勝解異見可得，彼亦如是。

3、取（分二）
（1）、配能取、所取 

問：如是五事，幾是所取？幾是能取？

答：三是所取，分別、正智亦是能取，亦是所取。

（2）、辨取所行（分二）
A、正辨三種（分二）
問：如是五事，當知幾種取所行義？

答：略有（701a）三種：

一、有言有相取所行義；

二、無言有相取所行義；

三、無言無相取所行義。

（A）、第一釋
此中，最初是言說隨覺者取所行境；

第二是言說隨眠者取所行境；

第三是於言說離隨眠者取所行境。

（B）、第二釋
a、唯世俗取
又初二是世俗諦取。

b、唯勝義取
最後是勝義諦取。

c、通二諦取
復有遠離「言說隨眠」後所得取，通取一切二諦所攝取所行境。

（a）、行安立諦
謂世出世智以安立諦為所行故，建立彼智通用二諦為所行境。

（b）、出二因緣
此二種取，由二因緣應知得成世出世性，謂曾得、未曾得故，依言說、不依言說故。

B、廣無相取（分五）
（A）、明取因緣（分二）
問：有相之取世間共成，無相之取非所共成，何因何緣名無相取，無因無緣不應道理？

a、舉因緣
答：世俗名言熏習取果，是有相取，世所共成能令雜染。勝義智見熏習取果是無相取，非所共成能令清淨，是故此二有因有緣。

b、以喻顯
如眼若有翳等過患，便有髮毛輪等翳相現前可得，若無彼患便不可得，但有自性無顛倒取。

（B）、明取名義（分二）  明「無相取」名義
a、名
（a）、釋無相取
問：於無相界若取其相非無相取。若無所取亦不得成無相之取。若爾云何名無相取？

答：言說隨眠已遠離故，此取雖復取無相界，不取相故，成無相取。

（b）、釋成取名
問：若無搆獲云何成取？

答：雖不搆
獲諸相差別有所增益，然取無相，故得成取。

b、義
（a）、釋取相狀
問：若無搆獲無所增益，此取相狀云何可知？

答：取勝義故，取無相故，五種事相皆不顯現以為其相。

（b）、釋非滅無
問：若不分明可立為取，何故不許諸取滅無？

答：滅無無有修作義故，非修觀者依於滅無有所修作。

（c）、釋能證知
問：若爾云何證知其相？

答：自內證智之所證知。

（d）、釋不記別
問：若爾何不（701b）如其所證如是記別？

答：此內所證非諸名言安足處故。

（C）、明取因果（分二）
a、因（分二）  明熏辨取因果
（a）、釋生因  明有相為無相因
問：若先無有知「無相智」，由無有故，亦無數習無相智義，無數習故知無相智既無其因，應不得生？

1）、標隨順
答：有相亦得為無相因，隨順彼故。

2）、舉例成
如世間智為緣生出世智，有漏智為緣生無漏智，有心定為緣生無心定，此亦如是。

（b）、通經難  
問：苦等諸智，世尊說為得清淨因。若苦等智，於苦等諦分別苦等，應成有相。若不分別苦等諸智，便非是有，彼無有故，云何能得畢竟清淨？

答：由無相智增上力故，於諸諦中極善清淨通世出世分別智生，即名已斷所斷煩惱，其無相智是苦等智因，正能斷滅所斷煩惱，於此因中假立果名，即假說此為苦等智，是故無過。

b、果
問：先說所取是能取果，即此能取當言何果？

答：此二展轉更互為果。

（D）、明〔行者〕遣有相轉得無相（分四）
a、除遣有相
問：若所知境，無常、積集、相續、無量、多不現見，云何修觀行者緣彼為境，及令轉滅？

答：於彼聞思增上力故得三摩地，由彼因緣，令三摩地五種境界影像現前，即緣此事以為境界，除遣此故彼得轉滅。

b、轉得無相
（a）、總標問答
問：除遣五種所知境界，當言何相？

答：無上轉依無為涅槃以為其相。

云何為涅槃？

謂法界清淨煩惱眾苦永寂靜義，非滅無義。

（b）、隨釋疑難
1）、釋非滅無
問：若唯煩惱眾苦永寂名為涅槃，何因緣故非滅無義？

A）、舉喻
答：                  水界喻
如外水界唯離渾濁得澄清性，非離濁時無澄清性。

真金喻
又如真金唯離剛強得（701c）調柔性，非離彼時無調柔性。

虛空喻
又如虛空唯雲霧等翳障寂靜得清淨性，非彼無時其清淨性亦無所有。

B）、合法
此中道理，當知亦爾。

2）、釋名法界清淨
云何名為法界清淨？

謂修正智故，永除諸相，證得真如。

譬如有人於眠夢中自見其身為大暴流之所漂溺，為欲越渡如是暴流發大精進，即由發起大精進故，欻然便覺，既得覺已於彼暴流都無所見。

除相道理當知亦爾。

c、釋斷遣時
問：為即於此言說隨眠正斷滅時，諸相除遣，為斷滅已後方除遣？

（a）、如稱低昂喻
答：斷時、遣時平等平等，如秤兩頭低昂道理。

（b）、畫像壞滅喻
又如畫像，彩色壞時形相隨滅。

（c）、翳等愈遣喻
亦如醫
等過患，愈時髮毛輪等相亦隨遣，愈時、遣時平等平等，此中道理，當知亦爾。
 
d、釋捨得立
問：修觀行者云何除遣所緣境相？

（a）、明起方便
答：由正定心於諸所知境界影像，先審觀察，後由勝義作意力故，轉捨有相，轉得無相。

（b）、標列五位
此無相轉復有五位：

一、少分位；二、遍滿位；三、有動位；四、有加行位；五、成滿位。

（E）、無相成滿（分三）
a、標成滿相
問：如是成滿其相云何？

答：不為一切煩惱、一切災橫所陵雜故，究竟無惱清淨所依說名成滿，即此又是善清淨真實義所行，一切現量所行
，一切自在所行。

b、顯證差別  明立乘頭數、證得時量
問：於此成滿建立幾乘？齊何時證？
答：隨三種根差別證故建立三乘。

（a）、二乘
然彼二乘用阿耨多羅三藐三菩提乘，以為根本。

又彼二乘隨緣差別、隨所成熟無決定故，證得時量亦不決定。

（b）、大乘
其最後乘，要經三種無數大劫，方可證得，依斷三種麤重別故。

何等名為三（702a）種麤重？

1）、在皮麤重
一、惡趣不樂品，在皮麤重，由斷彼故，不往惡趣，修加行時不為不樂之所間雜。

2）、在肉麤重
二、煩惱障品，在肉麤重，由斷彼故，一切種極微細煩惱亦不現行，然未永害一切隨眠。

3）、在心麤重
三、所知障品，在心麤重，由斷彼故，永害一切所有隨眠，遍於一切所知境界無障礙智自在而轉。

c、廣立乘等（分二）  明立乘因緣
（a）、明建立
1）、聲聞乘
復次，云何立聲聞乘？

謂三因緣故：

一、變化故；二、誓願故；三、法性故。

A）、由變化
變化故者，謂隨彼彼所化勢力，如來化作變化聲聞。

B）、由誓願
誓願故者，謂有補特伽羅，於聲聞乘已發誓願，即建立彼以為聲聞。

C）、由法性
a）、安住
法性故者，謂有補特伽羅，本性已來慈悲薄弱，於諸苦事深生怖畏，由此二因於利他事不深愛樂，非為是事樂處生死，彼由安住此法性故，立為聲聞。

b）、證覺

又覺法性故，謂於一切安立諦中，多分修習怖畏行轉，由此因緣證得圓滿。

2）、獨覺乘
如聲聞乘，獨覺亦爾，出無佛世而證正覺，與此差別。

3）、菩薩乘
即上相違三因緣故，應知菩薩。

（b）、明失壞
1）、聲聞
復次，云何聲聞失壞正法及毘奈耶？

謂有聲聞，計唯無有煩惱燒然名為寂滅，生大怖畏，謂我當斷，我當永壞，我當無有。

譬如有人身嬰熱病，於無病中都無識別，謂病愈時舉體隨滅，便生怖畏：「我寧不脫如是熱病」，是名失壞。

由此譬喻，失壞聲聞當知亦爾。

2）、菩薩
復次，云何菩薩失壞大乘？

謂有菩薩，聞一切法甚深無性，即執一切煩惱燒然自性本無，謂已無有生死重病。

譬如有人於己身中所生熱病，謂為無病，於此熱病不（702b）能解脫，名為失壞。

由此譬喻，失壞菩薩當知亦爾。

4、薩迦耶等
（1）、舉薩迦耶
問：如是五事，幾是薩迦耶？幾非薩迦耶？

答：相通二種，二是薩迦耶，一非薩迦耶，真如俱不可說。

（2）、例有世間
如薩迦耶，有及世間當知亦爾。

5、四種真實
問：如是五事、四種真實，此中何事攝幾真實？

答：世間所成真實，道理所成真實，三事所攝。煩惱障淨智所行真實，所知障淨智所行真實，二事所攝。

6、四種尋思
問：如是五事、四種尋思，此中，何事攝幾尋思？

答：如理作意相應分別總攝四種。

7、如實遍智
問：如是五事、四種如實遍智，此中，何事攝幾如實遍智？

答：一切皆是正智所攝。

8、密意（分十四）
（1）、說無有二
問：世尊依何密意說「一切法皆無有二」？

答：即依如是所說五事，由俗自性說無自性，由別別相說有自性。

（2）、說無自性 

問：世尊依何密意說「一切法皆無自性」？

A、總釋密意
答：由依彼彼所化勢力故，說三種無自性性：

一、相無自性性；二、生無自性性；三、勝義無自性性。

           （A）、相無自性性
云何相無自性性？

謂一切法世俗言說自性。

（B）、生無自性性
云何生無自性性？

謂一切行眾緣所生緣力故有，非自然有，是故說名生無自性性。

（C）、勝義無自性性
云何勝義無自性性？

a、標說意
謂真實義相所遠離法，此由勝義說無自性性。

b、釋義想
如觀行苾芻於大骨聚生假勝解，不能除遣，於此骨聚勝義無自性相恒無間轉。

c、結應知
如是應知勝義無自性性。

B、別配五事
（A）、總標簡
此中，五事非由相無自性性故，說無自性，然由生無自性性故，勝義無自性性故，隨其所應，說無自性。

（B）、釋隨應
a、配相等
謂相、名、分別、（702c）正智，皆由二種無自性性。

b、簡真如
（a）、標非
真如不由無自性性，說無自性。

（b）、引證
是故世尊依此密意，於伽他中說如是言：「我說一諦，更無第二。」
（3）、說無生滅等
問：世尊依何密意說「一切法無生無滅、本來寂靜、自性涅槃」？

答：依相無自性性，說如是言。

（4）、說等虛空
問：世尊依何密意說「一切法等於虛空」？

答：亦依相無自性性，說如是言。

（5）、說如幻等
問：世尊依何密意說「一切法皆如幻等」？

答：依生無自性性、勝義無自性性，說如是言。

（6）、說有無常
問：世尊依何密意說「等隨觀色乃至識有無常耶」？

答：依相無自性性，說如是言。

何以故？

欲說等隨觀常無有故，說等隨觀有無常。

（7）、說皆有苦
問：世尊依何密意說「等隨觀色乃至識皆有苦耶」？

答：依生無自性性，及勝義無自性性，說如是言。

（8）、說空無我
A、舉空
問：世尊依何密意說「等隨觀即彼皆空」？

答：即依生無自性性，勝義無自性性，諸法由遠離相無自性性，說如是言。

B、例無我
如依遠離性說彼為空，依異相性說為無我，當知亦爾。

（9）、說無顯現
問：世尊依何密意說「色乃至識如理觀故，審思慮故，乃至觀彼非有顯現」？

答：依相無自性性，說如是言。

（10）、說虛偽等
問：世尊依何密意說「彼虛偽不實顯現」？

答：依生無自性性及勝義無自性性，說如是言。

（11）、說寂滅相
問：世尊依何密意說如是言「是故今者應知是處，謂於是中眼永寂滅遠離色想，乃至意永寂滅遠離法想」？

答：都不依於無自性（703a）性，說如是言。

（12）、說遣定想
問：世尊依何密意說「由彼故於一切處遣一切想，帝釋天等亦不能知彼依何處而起靜慮」
？

答：都不依於無自性性，說如是言。

（13）、說無諦等
問：世尊依何密意說「能隨順喜憂捨處眼所識色，乃至意所識法中無諦、無實、無無顛倒、無不顛倒，復說有聖出世間諦」？

答：依於一切無自性性，或不依於無自性性，說如是言。

（14）、說不思議
問：世尊依何密意說「靜慮者、靜慮境界，諸佛、諸佛境界，皆不可思議」？

答：依於一切無自性性，或不依於無自性性，說如是言。

9、次第
問：如是五事，何緣最初建立其「相」，乃至最後建立「正智」？

（1）、顯雜染品次第圓滿
答：若無其事施設於名，不應道理，故此次第施設於名。由此名故施設自性、施設差別，故此次第施設分別。由分別故，或分別相，或分別名，或俱分別，由此三法顯雜染品，次第圓滿。

（2）、顯清淨品次第圓滿
從此乃容修清淨品，謂即觀彼所有雜染諸法真如，由正智故能正觀察，能得清淨，由此二種顯清淨品次第圓滿。

（3）、結
是故顯示如是次第。

貳、約三性以辨（分二）
一、結前生後
如是於真實義分中，已說事決擇。

若欲了知真實義者，於三自性復應修觀。

二、諸門觀察（分三）
（一）、初頌攝
嗢柁南曰：

〔1〕總舉〔2〕別分別，    〔3〕緣〔4〕差別〔5〕依止，
亦〔6〕微細執著，         〔7〕如名等執性。

1、總舉
云何名為三種自性？

一、遍計所執自性；二、依他起自性；三、圓成實自性。

2、別分別

（1）、遍計所執性
云何遍計所執自（703b）性？

謂隨言說依假名言建立自性。

（2）、依他起性
云何依他起自性？

謂從眾緣所生自性。

（3）、圓成實性
云何圓成實自性？

謂諸法真如，聖智所行，聖智境界，聖智所緣，乃至能令證得清淨，能令解脫一切相縛及麤重縛，亦令引發一切功德。

3、緣
（1）、遍計所執性
問：遍計所執自性緣何應知？

答：緣於「相」「名」相屬應知。

（2）、依他起性
問：依他起自性緣何應知？

答：緣遍計所執自性執應知。

（3）、圓成實性
問：圓成實自性緣何應知？

答：緣遍計所執自性於依他起自性中畢竟不實應知。

世尊於餘《經》中說緣不執著遍計所執自性應知此性者，
依得清淨說，不依相說，今此義中當知依相說。

4、差別
（1）、初五種
問：遍計所執自性有幾種？
答：略有五種：

一、遍計義自性；二、遍計名自性；三、遍計雜染自性；

四、遍計清淨自性；五、遍計非雜染清淨自性。

         A、遍計義自性
云何遍計義自性？

謂有四種：

一、遍計自相；二、遍計差別相；三、遍計所取相；四、遍計能取相。

（A）、遍計自相
「遍計自相」者，謂遍計此事是色自性，乃至此事是識自性，此事是眼自性，乃至此事是法自性。

（B）、遍計差別
a、舉色蘊
「遍計差別相」者，謂遍計此色是可意，此色是不可意，此色是非可意非不可意，此色是有見，此色是無見，此色是有對，此色是無對，此色是有漏，此色是無漏，此色是有為，此色是無為，如是等類差別道理，遍計此色所有差別。

b、例餘蘊等
如色如是，餘蘊一切處等，當知亦爾。

（C）、遍計所取相
「遍計所取相」者，謂遍計此色是眼所取，此是耳、鼻、舌、身、意所取。

又復遍計此受、想、行、識是欲界意所取，此是色界意所取，此是無色（703c）界意所取，此是不繫意所取。

（D）、遍計能取相
「遍計能取相」者，謂遍計此色是色能取，此色是聲、香、味、觸能取。

又復遍計此受、想、行、識是色能取，此是聲、香、味、觸、法能取。

B、遍計名自性
云何遍計名自性？

謂有二種：一無差別，二有差別。

（A）、無差別
無差別者，謂遍計一切一切法所有名。

（B）、有差別
有差別者，謂遍計此名為色，此名為受，此名為想，此名為行，此名為識，如是等類無量無數差別法中各各別名。

C、遍計雜染自性
云何遍計雜染自性？

（A）、色
謂遍計此色有貪有瞋有癡，不能遠離貪瞋癡繫。

又與信等一切善法而不相應。

（B）、受等
又復遍計此受此想此行此識，有貪有瞋有癡，不能遠離貪瞋癡繫。

又與信等一切善法而不相應。

D、遍計清淨自性
云何遍計清淨自性？

謂與上相違當知其相。

E、遍計非雜染清淨自性
云何遍計非雜染清淨自性？

（A）、計所能取
謂遍計此色是所取，此是能取，此受想行識是所取，此是能取。

（B）、計無記法
又於一切無記法中，遍計所有無記諸法。

（2）、後五種
復次，遍計所執自性當知復有五種：

一、依名遍計義自性；二、依義遍計名自性；三、依名遍計名自性；

四、依義遍計義自性；五、依二遍計二自性。

（A）、依名遍計義自性
云何依名遍計義自性？

謂遍計此色事名有色實性，此受想行識事名有受想行識實性。

（B）、依義遍計名自性
云何依義遍計名自性？

謂遍計此事名色或不名色，此事名受想行識，或不名受想行識。

（C）、依名遍計名自性
云何依名遍計名自性？

謂不了色事，分別色名而起遍計，不了受想行識事，分別受想行識名而起遍計。

（D）、依義遍計義自性
（704a）云何依義遍計義自性？

謂不了色名，由不了名分別色事而起遍計，不了受想行識名，由不了名分別受想行識事而起遍計。

（E）、依二遍計二自性
云何依二遍計二自性？

謂遍計此事是色自性名之為色，此事是受想行識自性名受想行識。

5、依止
復次，遍計所執自性執，當知略有二種：

一、加行執；二、名施設執。

（1）、加行執
加行執當知復有五種：

一、貪愛加行故；二、瞋恚加行故；三、合會加行故；

四、別離加行故；五、捨隨與加行故。

（2）、名施設執
名施設執當知復有二種：

一、非文字所作；二、文字所作。
A、非文字所作
非文字所作者，謂執此為何物？云何此物？此物是何？此物云何？

B、文字所作
文字所作者，謂執此為此物，此物如是或色，乃至或識或有為，或無為，或常或無常，或善或不善，或無記如是等。

6、微細執著
復次，微細執著當知五種：

一、於無常常執；二、於苦樂執；三、於不淨淨執；

四、於無我我執；五、於諸相中遍計所執自性執。

7、如名等執
（1）、說五因緣
復次，由五因緣，當知愚夫如名、如言，於所詮事執有自性。

所以者何？

A、第一因緣
謂因問言：此事用何以為自性？

答言：此事是色自性，非是色名。

或答言：此事是受想行識自性，非受想行識名。

B、第二因緣
復次，獨處空閑，精勤觀察諸法自相共相，尋思此事是色相，非色名。或尋思此事是受想行識相，非受想行識名。

C、第三因緣
復次，於此色事尋求色相，不能得時便生不樂，非求色名不能得時。或於此受想行識事，尋求受想行識相，不能得時便生不樂，非求受想行識名不能得時。

D、第四因緣
復次，語於名轉，名（704b）於義轉。

此中，若名能顯自相義，非此能顯差別相義，非此能顯所取相義，非此能顯能取相義，或名乃至能顯能取相義，非此能顯乃至自相義。

若即彼名於自相義轉，亦於乃至能取相義轉者，此餘諸名各別行解隨義而轉應不可得。此不應理。

E、第五因緣
如是復於各別義轉所有名中，若名於自相義轉，乃至若名於能取相義轉，此名為於有義轉耶？為於無義轉耶？

（A）、非有義轉
於有義轉且不應理，此不應理，如前觀五事中已辯。

若於無義轉者，是則此名於無相義轉，其理便至。

（B）、成執著性
若於無相義轉，此非有義但能顯示自所增益。若取增益即是執著。

是故如名、如言，於所詮事執著自性，道理成就。

（2）、說由名縛
A、標妄執
復次，一切愚夫於諸相中名言所縛故，當知如名、如言，於所詮事妄執自性。

B、問答辨
問：何緣故知於諸相中名言所縛？

（A）、由理教證
答：由理、教故。

a、由理
云何由理？

（a）、第一道理
謂若離名言，於諸事中喜樂不可得故。若名言俱，於諸事中喜樂可得故。是一道理。

（b）、第二道理
又復展轉相依而生，何以故？

事為依止名言得生，名言為依，事可得生故。

1）、名依事生
謂諸世間要依有事方得生起名言分別，非於無事起此分別，如是當知事為依止名言得生。

2）、事依名生
如靜慮者內靜慮時，如如意名言作意思惟，如是如是有所知事同分影像生起，方便運轉現在前故，如是當知名言為依事可得生。

（c）、第三道理
又於名言修對治時，若安置心於無相界，一切諸相皆不現前。

若不安心於無相界，不隨所欲，便為諸相漂轉其（704c）心。

由此道理當知「於相，名言是縛」。

b、由教
云何由教？

如世尊說：「愚昧思凡夫，於相為言縛，牟尼脫言縛，於相得自在，

清淨見行者，安住於真智，於自性無得，不見彼所依，

由真智清淨，說彼為真明，二執不相應，故號為無二。」
（B）、舉事例成
又如異生於諸蘊中善知無我，雖觀蘊中所建立我但是假有，非不於彼我執隨轉，由彼隨眠未永斷故，此中道理當知亦爾。

上廣下淨老師 指導


釋圓波 敬編

�《瑜伽論記》卷19：「景云：『相四安立諦攝』者。向前論，論向前論論＝前論行【甲】相通安立非安立諦攝，與此相違者，相有寬狹二義。」(大正42，749c12-14) 


《瑜伽師地論》卷72：「諦有二種：一、安立諦；二、非安立諦。安立諦者，謂四聖諦；非安立諦者，謂真如。此中三是安立諦所攝，相亦攝亦不攝。」(大正30，697c15-18)


《瑜伽論記》卷19：「相中虛空、非擇滅無為非四諦攝，餘相是四諦攝。」(大正42，745b7-8)


�《瑜伽論記》卷19：景云：「『分別三諦攝除滅諦』者，此文即說分別收於道諦者，以分別中有解脫分及決擇分善，是方便道及資糧道通名道諦攝，其分別是其苦集。『真如四非安立諦攝』者，四諦平等真如是非安立諦攝故言也。泰師章云：「如前有漏無漏門，分別唯有漏，今言分別三諦攝。以論說道諦有五，即通有漏也。真如四非安立諦攝者，是諦真如故名四，不可安立為因果，故言非安立。」」 (大正42，749c14-23)


�《瑜伽論記》卷19：「『諸名皆是相有相而非名』者，以寬問狹故順後句答，此文即是五法皆名為相。」(大正427，49c23-25)


�《瑜伽論記》卷19：「『餘隨所應等』者，以相對分別等三。又以名對後三，乃至真如對正智通塞亦爾。」(大正42，749c25-27)


�《瑜伽論記》卷19：「五事有體通名為相。五中初相通列五名，故名相相。」(大正42，749c27-29)


�《瑜伽論記》卷19：「若以分別初相相時，一切皆第二名相與相相更相和合、相依而起分別心耶？設以分別第二名相時，一切皆初相相與第二名相更相和合、相依而起分別耶？」(大正42，750a2-5)


�《瑜伽論記》卷19：「有分別初相相，非以第二名相更相和合、相依而起分別。謂如牛羊及嬰兒等分別心，不可了其名所有初相相。又初地已上諸菩薩等，於諸相中已拔名下有決定義名言熏習法執隨眠故，諸菩薩等緣諸相相時，不依其名言取相相也。」(大正42，750a5-11)


�《瑜伽論記》卷19：「有分別第二名相，非以初相相更互相合、相依而起分別。謂外國人初至他國，分別名相不了其相相事。」(大正42，750a11-13)


�《瑜伽論記》卷19：「與上相違解名言，凡依名取相、依相取名是俱句。」(大正42，750a13-14)


�《瑜伽論記》卷19：「無分別智名相俱遣，除上爾所相是俱非句。」(大正42，750a14-15)


�《瑜伽論記》卷19，大正42，750a26-c8： 


景云：「『若思惟真如乃至不見實真如』者，即加行及後得智推求真如之時，即有似真如相當心顯現，不見實如。下出其位，謂未通達及通達後思惟安立真如。


『有觀真如至思惟其相』者，無分別智正證名觀，非是分別取相思惟真如，然有作意相應苦起，即說作意名為思惟，故言由勝義故非思惟其相。


俱句謂『通達後相續思惟非安立真如』者，初出現現＝觀【甲】後云相續。真智起返緣觀中所見真如，由證智導故猶自明了。


俱非者謂『離如理作意思惟諸相』。」


泰云：「『思惟真如非觀見真如』。謂地前以第二分別所攝如理作意，乃至忍位思惟思塵無相空理。世第一法思惟識無生空理，謂是平等真如，但見真如影像相是初相相攝，不見本性相第四實真如。從初發心乃至世第一法，未至初地正通達真如位。及初地已上正體智通達真如，後起後得智思惟真如，從後得智出觀，後重更作意思惟安立真如影像相，亦是初相相攝。皆作意思惟第四真如故名思惟真如。然觀〔觀〕－【甲】但觀見初相相，不見第四實真如也。


『第二句，有觀真如非思惟真如』者。謂初地已上正體智通達真如時由勝義道理故，加行智中思惟其初相相不可得，即入正體智觀見實真如，以初相相俗諦謂有勝義謂無故也。


『第三句』者，諸正體智通達真如後，相續即起後得智重思惟非安立諦真如理。西方有二釋。初釋云：相續後得智思惟真如，無影像相真如觀故名觀真如；第二釋云：後得智雖有影像相真如觀是初相相攝，然與本性相真如相似，故名觀非安立真如，前第一句別更作意思惟安立真如，與本性相實真如不相似，故名不觀真如也。


『第四句』者，謂離如理所引作意思惟別諸相，不思惟真如相。」


備云：「思惟以分別作意為體，以分別故定非正體智相應作意；觀以慧為體，以證真如慧及緣似真相事并名為觀。觀思既不同。故作四句。


第一句地前加行智及緣安立後得智；第二句即正體智；第三句緣非安立後得智；…第四句除緣理作意餘諸作意。如此四句真如為宗，故名真四句。」


基云：「初句，地前加行智有分別故，所緣真如相不似本質真如，故不名為觀真如。


第二句，正體智非分別故，證真如故。問：若爾何故言思惟？解云：不同前思惟，如無漏末那名為意，非染思故不名思，無漏故亦名為思。


第三句，初地已上正體智次第所引緣真如，後得智所緣似真如相，極似真如故名之為觀，以分別故名為思惟，實論所緣名非安立。


第四句，除緣理作意餘作意，餘義料簡與備師同。」


景云：「思惟有二義：一、重觀故；二、非真觀故。觀即通達觀照義。然即『第三句亦觀思惟真如』者，謂修道正智，以重觀故名思惟，以觀照故名觀。如義當古人修道名思惟。」


今尋諸釋泰釋為勝。」


�《瑜伽論記》卷19，大正42，750c24-751a26：


「景云：「『有思惟相不觀其相謂前第二句』者，是離相思惟真如之相，不是取相觀真如相，即是向前觀不思惟。


『有觀其相不思惟相』，前加行智思求真如未能正證，及後得智還緣真如取相觀也。


『有思惟相亦觀其相謂前第四句』者，謂離如理所引作意思惟諸相，即是不思惟真如亦不觀真如也。


『有非思惟相亦非觀其相謂前第三句』者，謂初出觀後得智心中思惟非安立諦真如，而諸不思不觀諸法相也。」景云：「第二句但思惟其相，據勝義畢竟不可得故名思惟相，于時無相但見真如不見相故名不觀其相也。前初句觀見真如相，是中初相。然當時思惟真如，不思惟真如相也。前第四句思惟初相亦觀初相，可解。前第三句思惟實真如慧觀實真如者，故非思惟。五事等相亦非觀初相也，以此第四句證。故知前第三句後得智分別心亦觀實真如著也，以影像真如稱前觀中本性相真如，故名觀真如。地前未通達真如故無相，無生觀中雖有似真如相現，不稱實真如，故不觀真如也。」 


備云：「此中思惟通與正體後得智相應作意加行，後智及諸分別慧名為觀，亦不取緣理，後得智既有此別故有四句。四句中雖有真如以相為宗故，名相四句翻前可知。」


基師意與備同。初云『有思惟相不觀其相謂前第二句』者，此明正體智思惟真如體相，不觀真如外諸相。『第二句有觀其相不思惟相謂前初句』者，此明觀諸相而不思惟真如體相。『第三有思惟相亦觀其相』者，此明思惟諸相及觀諸相也。『第四非思相非觀相謂前第三句』者，此明緣似真如相而不思惟以外諸相及不觀也。」


�《瑜伽論記》卷19：「第一問答辨五事攝法。景云：理實合答言攝一切法耶耶＝而【甲】？『答言如是』者，梵本文故作是答。章云：一切法皆五事攝，故五事攝一切法。遍計所執是無法如兔角，故非五法攝。」(大正42，751a27-b2)


�《瑜伽論記》卷19：「第二問答正辨自性。景云：共相可說，自性離言故不可言說。章中復云：言說之道但說諸法通相，自性離言不可說如此如此〔此如〕－【甲】，言青色雖簡黃赤白，然青名通目目＝自【甲】法界一切青竹根莖枝葉皆青故。又更言青葉雖簡根莖枝，然青葉名通自法界。葉葉自相各不相似，然一青葉名通自法界不相似，故一通名不能別自自＝目【甲】法界葉葉自相，以法界葉自相各各不相似。各各不相似猶如人面，就一青葉中有眾多極微，眾多極微皆非青葉，故青葉名亦不稱法。又眾多極微自相各各不相似猶如人面故，乃至一極微自相亦不可說。色法既爾，心及心法非色非心法無為法亦爾，故言諸法自性不可言說。但假說共相是其無法，若執為有，遍計所執攝也。」(大正42，751b2-17)


�《瑜伽論記》卷19：「第三問答觀五事相。景云：問意諸法既不可說，約何等事觀知諸法。」


(大正42，751b17-18)


�《瑜伽論記》卷19：「『如幻事相非全無有』者，能造幻性無象馬等性相非全無有，譬如幻事有幻事性，無象馬等性。」(大正42，751b19-21)


�《瑜伽論記》卷19：「下合有二，先總後別。『如是諸法唯有名相，無自性、差別顯現可得』者，此是總也。唯名字假立諸法，離名字外無有決定隨言說法自性差別顯現可得。」(大正42，751b21-25)


�《瑜伽論記》卷19：「『相由相名，相之自性實不可得』者，五法中相實不可得，但由名字謂之為有。」(大正42，751b25-26) 


�《瑜伽論記》卷19：「『何以故？於一切種隨言自性不成就故』者，結遍計所執不成就也。章云：如幻事相非全有亦非全無，是故《淨名經》言：「諸法非有亦非無，譬如幻事，但有幻事性非全無，然無象馬等性故非全有」。如是諸法體性，唯有名所目因緣假有依他起相可得，故非全無。然無邊邊＝遍【甲】計所執自性、差別施設顯現可得相可得相＝相可得【甲】，故非全有，由依他起上遍計所執名所目相自性定不可得故，如初相幻事。如是觀餘四事，若爾遍計所執不可得也。」(大正42，751c4-14)


�《瑜伽論記》卷19：「『若謂諸相乃至如已立名』者，外人執意一切諸法名之與體常在一處，本自在故故言『諸法自性安立』。然此舊名要待客名顯發方能詮法，故言『即稱其量假立名等』。下正破之，凡言名者必能顯法，既有舊名先應詮名何待客名，是即未立假名之前於法應立量，未立名前於法應覺。有舊名故如立客客＝容【甲】名。亦可破言，汝執諸法自性安立由先了法自性安立，後稱其重重＝量【甲】假立名言，是即未立名前於法應覺，已了法故如已立名。」(大正42，751c15-24)


�《瑜伽論記》卷19：「自下重破。『又於一相所立名言有眾多故、有差別故，應有多體』者，且如彼一法有其多名，汝立依體施名，名既有多體應非一。應立量云：〔宗〕一法多名體亦應多，〔因〕以稱其法立假名故，〔喻〕如於一體建立一名。是故名言依相而立不應道理。基師等云：「言『有差別故』者，此明如一名目多義。義既非一名應有多。如《俱舍論》說瞿名目五義偈云：『方獸地光言，金剛眼天水。由此九種法，智者謂瞿名。』下第二破法隨名起，此進退廣破，未必有此計也。下第三破法隨合起，未必有此計，但進退廣破。下破第四執名能顯。」」(大正42，751c25-752a7)


� 《瑜伽論記》卷19：「章云：此文同《攝論》牒義因名計名前生智破等，依梵本，無計名義為一執。但計名義相稱，如夫妻相稱互為主非客，是遍計所執。今破彼計，名義不相稱，相望名名＋（義）【甲】互為客非主，名義但依他。今牒計云：若謂諸相由分別心安立自性，青等色相即稱其青等量假立名言，此假立青相名言依青相而立。若爾是即於青相假立名前未立青名時見青，應有彼青覺解，覺解名青以名稱相故聞名知相，以稱名故見相知名也。今既見相不知名，故知名不稱相。又於一眼根所立名言有眾多，故此一義有多名也。有差別故此第二一名目多義差別，如一眼上立一瞿名乃目九義差別，若名義相稱者，一眼隨多名應有眾多體。又一眼隨瞿名，應有九差別體性。理既不爾，是故名言相稱依相而立不應道理。上來破薩婆多部計相，自下下＋（第）【甲】二破一說部計…。自下第三破衛世師計…。自下第四破僧伽…。」(大正42，752a14-c8) ；另參考《顯揚聖教論》卷16，大正31，557c1-15)


�《瑜伽論記》卷19：「章云：…自下下＋（第）【甲】二破一說部計。彼部一切法唯有其一名言〔言〕－【甲】言說，言說名外更無別法，由言說名故諸法顯現。今牒計破云：『若謂諸相如名言說故安立，由名勢力諸相自性起』者。是即彼相假立名前、未立名時應無自性，是一過也。又彼相既先無，相無故名無，後假立言亦應無有，是第二過，是故二種俱成無之過。又假名言有眾多故，此一義有多名也，有差別故此一名目九義差別也，應有眾多差別性，意同前釋。又相但依他名起過，由彼諸相但依於他假建立故。下初法，次喻，後合總結，可解。」(大正42，752b2-13) 


�《瑜伽論記》卷19：「章云：…自下第三破衛世師計。離相及名外，然由名相二種和合句義，故別生有句義。和合能令名相和合，有句義能令名相有。今破云：『若謂離彼相及名言外，然由名相二種和合，有句義自性生』者。彼有句義自性於諸相中、或於名言中、或相名二中間應現量可得，然不可得，是故此計不應道理。由此因緣隨言立一切法有自性，於一切種別法中皆無所有。」(大正42，752b13-21)


�《瑜伽論記》卷19：「言『若取相已假立名言便不成顯』者，為欲知法假立名詮，未立名前已取得法何煩名顯。應立量云：〔宗〕一切名言不能了法，〔因〕未立名前已取法故，〔喻〕猶如名言不能生法。」(大正42，752a7-10)


�《瑜伽論記》卷19：「『若不取相假立名言，無事名言不應道理』者，凡立名言要先依法然後施名，既不取事即無所依於何施名？應立量云：〔宗〕一切名言皆不得有，〔因〕以無所依事，〔喻〕如兔角等。」(大正42，752a11-14)


�《瑜伽論記》卷19：「章云：…外人以名定目目＝顯【甲】法，如燈照色。今破云：照了喻不相似故立不應道理喻。不相似者，照了因緣於一切瓶等事差別無有差別，如燈照瓶時亦照一切物無有差別。名即不爾，一名目心時，則不目色等也。種種亦爾，燈照既然，種種日月寶星藥草等照亦爾。能取因緣，因緣於一照見差別諸法。能取因緣依，名能取因緣依名＝名言【甲】不爾。因於色名，但能取色色＋（不）【甲】能取心，故知喻不相似法。」(大正42，752b29-c8) 


�《瑜伽論記》卷19：「章云：此有二問。一問不可言法性中有言說，云不可言，是故法性不可言說言不應道理。二問前幻化形喻一切法，彼雖所化類非是實有，然有種種能造事是實。如以手巾化兔，所造兔雖非實，能造手巾是實。所喻法中皆非是實故，譬喻亦爾不相似。」(大正42，752c9-15)


�《瑜伽論記》卷19：「章云：…『答中乃至方便施設』來來＝者【甲】答初問也。正立宗說一切不可言時，不可言言亦已遮遣，其言在一切法內故也。為令覺知如是不可言義故，方便施設不可言言，然不可言言既不可得，故一切法不可言也。」(大正42，752c15-19)


�《瑜伽論記》卷19：「章云：…『譬喻等故已下』答第二問。以喻〝喻法非不相似〞，以喻〔以喻〕－【甲】所喻法中有真有俗，俗法無性。雖假名言非如彼性同於幻化無實性也，實諦之理不可言義，非不實有同於幻等，是故法喻亦相似。」(大正42，752c19-23)


  《瑜伽論記》卷19：「備云：答中有二。一答前問，云不可言名名＝言【甲】亦即入不可言中，故云已遮。二答後問，為令覺知不可言義故設喻言，欲辨假名諸法雖非遍計性有，然離言說性依他真實非不是有，故非不相似。」(大正42，752c23-27)


�《瑜伽論記》卷19：「第二問答中。章云：「此釋喻相似，問意諸世俗法若由名言故即有，離名言即無。若如是可同初幻化等喻，化作即有，不化作即無。明時無可言，故「不可可＋（言）【甲】」計應道理，今世俗事法即不如是，言說亦有不言說亦無無＝有【甲】，不同變化或有或無。既常是有即常可言，「不可言計」即為唐捐。答意由八分別生三種事，如〈菩薩本地分〉說，彼由三種事，更起分別諸雜染法展轉相續，由由＝猶【甲】如幻化。起有所因其喻相似，後後＝復【甲】由證不可言理，分別心滅時諸雜染法皆可隨滅，故不可言計亦不唐捐。故一切法起有所因及有斷滅時故，與幻化喻相似也」。備云：「此破分別說部計。」」(大正42,752c28-753a11)


�《瑜伽師地論》卷36：「又諸愚夫由於如是所顯真如不了知故，從是因緣八分別轉能生三事，能起一切有情世間及器世間。云何名為八種分別？一者、自性分別。二者、差別分別。三者、總執分別。四者、我分別。五者、我所分別。六者、愛分別。七者、非愛分別。八者、彼俱相違分別。云何如是八種分別能生三事？…是名八種分別能生如是三事。謂分別戲論所依緣事；見、我慢事；貪、瞋、癡事。當知此中分別戲論所依緣事為所依止，生薩迦耶見及以我慢；薩迦耶見我慢為依，生貪瞋癡。由此三事普能顯現一切世間流轉品法。」(大正30，489c9-29)


�《瑜伽論記》卷19：「第三問答中釋染不盡滅。外人乘前所說，若心滅時諸雜染法皆可滅故不可言計。即設難云：若爾即應一人成聖，一切皆成；一雜染滅，一切皆滅耶？論主答：相等諸物，若由名言之熏習不共分別所起自身內報，佛無分別智起時，分段變易彼亦隨滅。若器世界共分別名言熏習之所起者，得佛時共分別自識所現有漏報土亦無，然從凡夫二乘諸菩薩等果報識所現報土，由他分別所任持故而不永滅。若不爾者他之共分別因，應無其報土果，彼眾生報土雖不滅。諸佛得清淨者，我彼報染土正見法清淨真淨土。故《仁王經》云：「三賢十聖居報土，唯佛一人居淨土。」」(大正42，753a11-24)


�《瑜伽論記》卷19：「第三解取門中，先總判五事能取所取，後別辨三取所行。前中章云：初相中雖有分別、正智影像相，非實能緣故，但是所取。前四緣門中據似能緣故，相中得有等無間緣。備師又云：約別相故不名能取，通相亦通分別、正智能有所緣名為能取，與他為境故云所取。就辨相三取所行中，初正辨三取所行義，後重問答分別。」(大正42，753a24-b2)


�《瑜伽論記》卷19：「章云：一云、了知名言眾生依言取相，是『有言有相取所行義』依〔依〕－【甲】。二、不了了＋（知）【甲】名言眾生由成就待名言取相種子隨眠故難難＝雖【甲】不了別名言，然由執名言隨眠力故二二＝能【甲】取諸相，是言說隨眠者『無言有相取所行義』。三、初地已上菩薩斷待名言隨眠種子故，正體智不依名言、不見事相，是『無言無相取所行義』。」(大正42，753b3-9)


�《瑜伽論記》卷19：「初二，地前三乘世俗諦取；最後，初地證智勝義諦取。」(大正42，753b10-11)


�《瑜伽論記》卷19：「雖知勝義真如，然有真如相從心現故名安立，前四句中據稱實真如故名非安立也，既以安立真如為所行故。」(大正42，753b12-14)


�《瑜伽論記》卷19：「此二種取由二因緣得世出世智。一緣曾得俗境、未曾得俗境未曾曾＝真【甲】得真境故名世出世。二緣可言說俗境、不可言說俗境不可言說真境起，故名世出世智。備云：前據正體次第所引故。第三句云非安立諦，今通據次第故云安立，或可有二義相望不同故。問：後得智緣名，何故論云無言相取耶？答：設緣俗諦離言說故。《維摩經》云：『彼說法者無言無說，彼聽法者無聞無得。』又《持地論》云：『隨事取隨事如取，不作是念此事此如。』是故諸菩薩設緣名言，名為無言無相取也。」


(大正42，753b14-25) 


�《瑜伽論記》卷19：「初明取因緣。問：有相取境心〔心〕－【甲】世人皆有世間共成就，無相取心非世人所共成就，何因何緣得無相心？」(大正42，753b26-28) 


�《瑜伽論記》卷19：「答：世俗名言熏習成種子後時上心取境，取境之心名取果，是有相取心世人所共成就，此有相取心能令生死離離＝雜【甲】染。若見道前作似無相觀學，離名言所因諸相勝義相見分熏習成聞熏習種子，從此聞熏習因入見道時證見無相理。此證取無相見，是前無相聞熏習果，此無相取非世人共所成，能令行者證得涅槃清淨。是故有相無相二取皆有因緣。」(大正42，753b28-c7)


�《瑜伽論記》卷19：「下約喻顯。約本有無漏見種子在障、出障以釋，或約新聞熏習有漏見轉成無漏見以釋，或約新舊和合以釋。」(大正42，753c7-9)


� 搆〔ㄍㄡˋ〕4.謂連接。 楊朔 《錦繡山河》：“ 范子美 弄得前不搆村，後不搆店，一時走頭無路。（《漢語大詞典》第6冊，p.790）


�《瑜伽論記》卷19：「初問答明有相為無相因。補闕云：問意無始已來未曾修習知無相智，後時彼智是即無因，云何後生。『答有相亦得為無相因乃至亦如是』者，如汝宗中世間智為緣生出世智等，義亦如是。有相為因生於無相，有何過也。勝軍論師見此處文，即言定無本有無漏種子，若其有，此中應言從無始無漏種子為因緣生，何故此處但言從其有相生無相耶？若依護法等即引上論云，有種姓者在那落迦中，據種子故成就三無漏根，故知本有無漏種子。若爾，此中何故不說本有種子為因，但言有相為無相因耶？答：為欲反詰外人，汝宗許彼世間為緣能生出世義，亦許彼有相為緣能生無相有何過耶？為此義故雖種子有而不宣說以為因緣。章中復云：地前有相亦得為地上無相因，以學似無相觀隨順彼無相故，如小乘見道前世間有漏智為緣，生見道出世無漏智等。」(大正42，753c11-28)


�《瑜伽論記》卷19：「第二問答通經。外人之問來論主以種種道理能通義難，自下復更舉經。如『苦等智世尊說為清淨因』者，此牒經也。若苦等智於苦等諦分別苦等即是有相，有相之智不斷煩惱是論主宗，云何斷為清淨因？若不分別是苦是集，苦等諸智便不是有，云何得有苦等諸智畢竟清淨果耶？『答由無相智增上力故乃至至＋（即）【甲】名已斷所斷煩惱』者。答意：若二乘人由無相智觀人無我所顯真如正智斷煩惱，大乘即觀二空所顯真如斷煩惱，故言於諸諦中極善清淨，從出觀方起苦等分別之智，分別之智實不斷惑，約彼真觀明苦等智能斷煩惱為清淨因，因更果名，名苦等智也。次次＝故【甲】文云其無相智是苦等智因乃至是故無過。」(大正42，753c28-754a13)


�《瑜伽論記》卷19：「初問答明得定現影除遣轉滅。問意：若法界所知俗境念念無常積集相續無量，修觀行者多不現見，云何修行者得緣彼為境，及令轉滅不現耶？答：於彼聞思二慧增上力故得三摩地，由彼定心見分因緣，令定心相分法界五種事境影像現前，即緣此法界影像相五事以為境界，除遣此法界影像得轉滅時，證法界五事無相真理。」(大正42，754a15-22)


�《瑜伽論記》卷19：「第二問答明除遣之相。言『非滅無義』者，如成實論師等說，擇滅涅槃無別體性名為滅無，故今遮云非滅無義也。」(大正42，754a22-25)


�《瑜伽論記》卷19：「第三問答以喻顯彼涅槃，非無法界清淨。先舉三喻顯其有餘無餘涅槃非滅無義。」(大正42，754a25-27)


�《瑜伽論記》卷19：「後法喻以顯除相法界清淨。」(大正42，754a27)


�《瑜伽師地論》卷71：「問：此諸現觀能為煩惱斷對治者，為生已作斷對治耶？為未生耶？答：此非未生，雖言生已而非後時。當知煩惱斷時、對治生時平等平等，即於爾時假施設說對治生已、諸煩惱斷。」(大正30，691c13-17)


� 醫＝翳【宮】【聖】(大正30，701d，n7)


�《瑜伽論記》卷19：「第四問答法喻以明斷遣時等，舊來相傳自有兩解。一、遠法師云：斷煩惱法先斷煩惱，後得入地。如開門已方得入室，於初地前斷煩惱已後入初地。如金剛心為無礙道，後入佛地為解脫道。二、融法師云：斷煩惱時即入初地，非是斷已後入地也。如杖打地，打時即凹，凹時即打。如是斷時即入入時即斷。今解：斷煩惱無礙道在生相時即是或或＝惑【甲】法滅相，與彼二解并不同也。今此文中唯約種子與諸相法辨斷前後，不論外惑時時前後。」(大正42，754a27-b8)


�《瑜伽論記》卷19：「第五問答明轉得無相有其五位。問：修觀行云何除遣所緣境相？答：由正定心於法界所知境影像相，先四尋思審觀察，後起四如實智。由勝義諦作意力故，轉捨有影像轉得無相。此無相轉復有五位。一、少分位在地前，故〔故〕－【甲】忍位中名真義一分三摩地。二、遍滿位在初地。三、有動位，七地已來有功用動故。四、有加行位，八地已上以是因勝進，故名加行。五、成滿位，或十或佛地。」(大正42，754b8-17) 


�《瑜伽師地論》卷65：「若依清淨色識所行，名現量所行。」(大正30，661c5)


�《瑜伽論記》卷19：「第六問答明成滿位相，離三成三。所離三者：一、煩惱；二、苦；三、麁重。離此三故如次成三，謂真義所行、現量所行、自在所行。」(大正42，754b17-19)


�《瑜伽論記》卷19：「言『證得時量亦不決定』者，明彼二乘滿時不定。聲聞之人極少三生，多六十劫，中間多少義不決定。獨覺極少四生，極多百劫，中間多少時亦不定。」(大正42，754b21-24)


�《瑜伽論記》卷19：「問：云何大乘定立三僧祇方可證得？下答：依斷三麁重故立三僧祇。一者、地前經一僧祇修行，入見道時方能小斷在皮麁重。二者、入見道時，伏於修惑上中煩惱下品猶行，七地滿心下品亦伏畢竟不行。三者、第三僧祇滿時，斷所知障及煩惱障盡，於境自在。」(大正42,754b25-c25)


�《瑜伽論記》卷19：「備云：聲聞三者。一、如身子等；二、住不定性故願成聲聞：三、住聲聞種姓。」(大正42，755a9-11)


�《瑜伽論記》卷19：「次明立乘因緣。補闕云：立聲聞乘有三因緣。一者、變化，佛隨所化，化作聲聞。二者、誓願，『謂有眾生於聲聞乘已發誓願彼即建立以為聲聞』者，此是不定性人遇緣發聲聞願，彼依此立。三、法性聲聞，謂從本來慈悲薄弱於苦怖畏不樂利他，依此法性立為聲聞。」(大正42，754c25-755a2)


�《瑜伽論記》卷19：「『又覺法性，謂於安立諦中，多分修習怖畏行轉，由此因緣證得圓滿』者，謂於苦等諦中多緣苦集，修怖畏行證得圓滿聲聞乘。」(大正42，755a2-5)


�《瑜伽論記》卷19：「『即上相違三因緣故應知菩薩』者，亦有變化、誓願、法性三種菩薩，而從本來慈悲純厚不怖眾苦常樂利他。」(大正42，755a7-9)


�《瑜伽論記》卷19：「先明『聲聞失壞』，謂有聲聞計無煩惱身即隨滅，生大怖畏，我寧不脫如是煩惱。為有此計故不斷煩惱、不取涅槃、及不持戒，故云失壞正法及毘奈耶。如人患於熱病，謂病愈時體舉皆滅，便生怖畏寧不脫病。」(大正42，755a11-16)


�《瑜伽論記》卷19：「次明菩薩失壞大乘，『謂有菩薩聞說諸法甚深無性，即執一切煩惱自性本無，謂自己身無生死等』者。此是空見不能修行。何故不明獨覺失壞？以彼無別了教故，或同聲聞，故不別說。」(大正42，755a16-20)


�《瑜伽論記》卷19：「薩迦耶者，小乘名有身，大乘即名像身，此不定故。存梵本名薩迦耶。『相通二種』者，有為有漏是身，無為無漏非身，故言通二。『二是薩迦耶』者，名與分別。『一非薩迦耶』者，正智，正智能壞薩迦耶故非薩迦耶。真如俱不可說。『有及世間亦爾』者，有是三有，相通二種，名與分別一向是有，正智非有，真如俱非。」(大正42，755a21-28)


�《瑜伽論記》卷19：「第五解真實攝門。『世間道理所成真實三事攝』者，謂相、名、分別三事是世間所知及學所知故二真實攝。『二障清淨智所行真實二事攝』者，謂二乘證人無我所顯真如斷煩惱障，故人無我真如、正智後二事所攝。菩薩證得得＝法【甲】無我斷所智智＝知【甲】障，故法無我真如、正智亦後二事攝。據〈本地分〉，後二真實但是斷結無為，理應後二真實但與真如相攝，而言亦攝正智理即難解。三藏解云：當證煩惱障淨之時亦證智慧，故斷與智并是煩惱障淨智之所行，如見分證證自證分分〔分〕－【甲】證智，依如是義。後二真實通攝真如及正智也。」(大正42，755a28-b10) 


�《瑜伽論記》卷19：「第六解尋思攝門。景云：四尋思唯是地前，但是如理分別所攝。景云：尋思推求分別見而非正智。故無性菩薩釋論云：推求行見名為尋思也，未能尋思正證故，乃至七地已來所有四尋思皆是三界有漏心心法，故唯分別攝。八地已上依《佛地論》及無性菩薩《攝大乘》釋無加行智故，四尋思亦通名加行智攝。」(大正42，755b10-17) 


�《瑜伽論記》卷19：「第七解實智攝門。景云：四如實遍智在於地上皆是正智所攝，道理四如實智亦在地前，地前亦有世俗正智作如實觀故。景云：無性菩薩《攝大乘》釋云：決定行智如實智，依《攝大乘》忍及第一得。四如實亦正智攝故，前繫界門正智通繫不繫故，地前四如實是繫，地上四如實智是不繫。然漏無漏門，正智唯無漏如前會釋。」(大正42，755b17-25)


�《瑜伽論記》卷19：「釋初經中，景云：若如名言執有五事說無自性，離彼名言任其五法各有別體說有自性，即是無有言所詮法體，唯有離言法體故言無二。景云：問：世尊何故說一切法無性、有性無二？答：即依如是所說五事，世俗道理有，實無說無自性，真如無俗自性故。亦說世俗無自性，如勝義無自性，餘四法是世俗有故，無自然性。然五事由別別相不覺自性事，故說此五事有自性，五事有自性亦有五事無自性，故說一切法無二也。」(大正42，755b26-c6)


�《瑜伽論記》卷19，大正42，755c6-757c10。


�《解深密經》卷2，大正16，694a13-b5；《瑜伽師地論》卷76，大正30，719c12-29。


�《瑜伽論記》卷19：「〔泰師〕章中又釋：『相無自性性』，唯無橫計人法二境遍計性。『生無自性性』者，依他從眾緣生無自然生故，說依他生無性性，謂無自然生性性體性也。『勝義無自性』者有二種。一、依他無有勝義故，說依他俗法為勝義無性性，此是俗諦勝義無自性性，如苦諦無真我說無我也。二、真如勝義無依他故，名勝義無性性。今此文中是初義也，真實義相所遠離俗法依他性，此由無勝義真如，故說勝義無性性。」(大正42，756b16-25)


�《瑜伽論記》卷19：「『觀行比丘乃至恒無間轉』者，如觀骨時若未廣觀先觀髑髏，乃至觀足親〔親〕－【甲】所依繩床是骨，一房、一僧伽藍、一村、一聚落、一國乃至大地骨皆充滿。後欲界緣除所見骨，以久習觀骨境現前不能除滅，遂作是念如是骨聚雖遍大地。但是我心假想安立，推審本心骨相除滅，況前遍計執有定性境時，但有自心，心外無法。問：行者入觀觀於骨聚，骨聚後時際遣，為由定心執有實骨故須除遣？為不執實而須除遣？若執實者定心即有法執，有法執故即有無明，有無明故不應名定。若不執實所觀骨聚，是依他性，今遣骨聚即遣依他，云何復言不遣依他？解云：定心觀骨無有執實，為調心故初假觀骨，後復尋本捨骨觀心，將此轉觀捨於骨聚。況前三無性觀，除遣遍計所執實相生及勝義等。」(大正42，756a24-b11)


 《瑜伽論記》卷19：「〔泰師〕章中又釋：…如觀行比丘，於大骨聚作假想觀，其觀既成欲捨不能得，乃至解云於此假想觀骨聚作事非真實勝義，骨聚無性總恒無間轉。如是應知真觀依他性，非真實勝觀故，名勝義無性觀，然是俗觀非真也。」(大正42，756b25-c1)


�《瑜伽論記》卷19：「章中又釋：…五事中謂相名分別正智皆由二種無自性性。一、四種要眾緣生生＋（非）【甲】自然生，說無生自性為其性。二、四種是俗非真無勝義性，故說勝義無性性。」(大正42，756c2-5)


�《瑜伽論記》卷19：「章中又釋：…真如一種有其實體，由勝義無俗性故說勝義無性性，不由無自真性性說無自性」(大正42，756c5-7)


�《瑜伽論記》卷19：「第三經云『無生無滅等依相無自性性』者，此依五事之外遍計所執之相辨無生無滅等。依下《解深密經》亦就圓成實性，以辨無生無滅等四義。」(大正42，757c10-13)


�《瑜伽論記》卷19：「第四經云於虛空，依遍計所執說也。」(大正42，757c13-14)


�《瑜伽論記》卷19：「第五經云諸法如幻，依彼依他說無生及勝義無性。」(大正42，757c14-15)


�《瑜伽論記》卷19：「第六經云『等隨觀色乃至識有無常耶等』者，定心平等，隨境觀色乃至識有無常，無常言是隱密故。論主釋云：所計常性色遍計等說，無常故依相無性說。何者論主欲釋經語，經語顛倒可言常無有故，以於依他色等上遍計常，故云常無。然即彼經欲說等隨觀五蘊常無有故。」(大正42，757c15-21)


�《瑜伽論記》卷19：「第七經云『五蘊皆有苦』者，亦依依他說生無性及勝義無性。」(大正42,757c21-23)


�《瑜伽論記》卷19：「第八經云『等隨觀即彼皆空』者，即『依生無自性性等乃至說如是言』者。前即明遍計性空說等虛空，虛空無體喻遍計所執性空。今言隨觀即彼皆空者，明依他諸法空空＋（無）【甲】自然生及無勝義，不同前說遍計所執空相無自性，故言遠離相無自性，亦不可須對前辨別名為遠離。慧解：『經等隨觀即彼皆空』者，明依他空無自然生及無勝義故說為空，不辨相無自性故。言『遠離相無自性』、言『如依遠離性說彼為空至亦爾』者，前明依他是因緣，因緣法外離自然生及離勝義故說為空。今明依他即體無我異說空義，故云依異相性為無我，亦可明此依他法體無我，異於遍計所執我無，故云依異相性說為無我。」(大正42，757c23-758a7)


�《瑜伽論記》卷19：「第九經云『如理觀彼五蘊非有顯現答依相無性說』者，以彼橫計五蘊，如理觀察實非有，而隨妄情顯現故，依相無性說非有顯現。」(大正42,758a7-10)


�《瑜伽論記》卷19：「第十經云『說彼虛偽不實顯現』者，『依生無性及勝義無性說』者，以依他起性虛妄無實從緣顯現，無自然生故名生無自性。非唯無自體亦非真如勝義，故云勝義無自性。」(大正42，758a10-14)


�《瑜伽論記》卷19：「第十一經中，景云：此明真如法中遠離十二處，總都不依彼三無性說。問：設依真如法中遠離十二處相，依三性說有何過耶？如彼真如法中，遍計所執眼永寂滅遠離遍計所執色想。乃至言永寂滅遠離離＋（法）【甲】想，亦離遍計所執。解云：三無性觀在方便道，真如觀諸法永寂不作無相無生等觀。若就就＋（勝）【甲】義說真如法中離遍計所執十二處，總亦得說為相無自性。然依經中有無性言。方得依經說為無性，經中但言眼等寂滅遠離諸想，竟不說有無性性言。故論主云：都不依三無性說，即知三無性觀在加行道，根本觀中不作無性性之解。泰云：於真如中眼等永寂滅，遠離色想乃至法想真如實有體性，故都不依於無自性說如是言。備云：此約圓成實性說，不約三無性說。」


(大正42，758a14-29)


�《雜阿含經》卷33（926經），大正2，236a27-b7。


�《瑜伽論記》卷19：「第十二經『遣一切想』者，亦依真如說故，不依三無性性說。詳此論上下說無性性者，唯依橫計性性，不依依他及圓成二性。故《淨名經》云：「但除其病而不除法，法是依他圓成真俗二諦，病是遍計橫執諸法。」是故彼經意還同此論。此人如是作真如觀無不能知，故上論云：諸天得他心智尋彼比丘所入之定竟不能知。故說頌云：『南無最勝士，南無士中尊。今我不知汝，依何修靜慮。』」(大正42，758a29-b9)


�《瑜伽論記》卷19：「第十三經中，景云：言『隨順喜憂捨處眼所識色乃至意所識法中無諦無實』者，依相無性說。『無無顛倒』者，外道執法自然而生名無顛倒，今明依他無自然生故，無無顛倒。『無不顛倒』者，外道復執人天報身是勝義涅槃不顛倒法，今明人天報身是其生死非勝義煩惱煩惱＝涅槃【甲】，故云不顛倒。言『復說有聖世間諦』者，所謂真如，即是出世非安立諦，不依一切無性性說之。答文依此解釋可知。今解：前卷說真如差別名實性諦。『性無顛倒性不顛倒性等』，解云：無邪分別所取故名無倒，唯正智所證故名不倒。今此文意，世間色等法中無諦實等相，橫計為實等，依三無性說無諦實等；說有真如出世聖諦為諦為實無倒不倒者，不依三無性說。」(大正42，758b9-23)


�《瑜伽論記》卷19：「第十四經者者＝云【甲】，有釋：知遍計是無，知依他起有，是故依一切。若證真如即不依一切，以真如非無性故。今解：亦可定境非有非無，名不可思議。諸佛境界亦爾，非有非無，名不可思議，但以因中定境除執，依無性說。諸佛境界已永寂滅，不依無性。」(大正42，758b23-28)


�《瑜伽論記》卷19：「景云：此七門內初三門通分別三性，後四門唯分別遍計所執性。三性之義古來大德種種解釋，乃有多塗。且如奘法師出三性義章，最明為好。彼立三性以三門分別：一、情事理門；二、塵識理門；三、染淨通門。執有人法定性之境，名遍計所執；因緣之事名依他；無相等理名圓成實。是故論云：迷藤執蛇，名遍計所執：四塵藤體，是依他；藤蛇空理，名圓成實。第二門中，境名遍計所執，識為依他，無相無生是圓成實。是故論主不取識為遍計所執，取識變異為無〔無〕－【甲】我等塵名遍計所執。第三門中，染為遍計所執；淨為圓成實；依他性者，即通染淨。故論云：若緣遍計所執此識應成染，若緣圓成實此識應成淨。是故染為遍計所執，淨為圓成實，能染依他即通染淨。」(大正42，758c7-22）


  《瑜伽論記》卷19：「備云：凡辨三性經論不同，且略分別作九門解。一、名義淨門，如《中邊論》說。…二、義名淨門，如《攝論》說所目義是分別性。…三、塵識門，如《楞伽經》說。…四、情事理門，如《佛性論》說。…五、末本淨門，如《攝論》說。…六、情染淨門。…七、染通淨門，如《攝論》中引《阿毘達磨經》。…八、諦理通門，如《中邊論》及《涅槃經》說四諦皆通三性。九、通別相門，如《三無性論》及《顯揚論》說執著相是依他起性，無執著相是真實。今依此論，就第四情事理門將五事攝於三性。《成唯識論》亦存此門，顯無雜亂，依門釋中總舉如文。」(大正42，759a17-b11) 


�《瑜伽論記》卷19：「別分別中言『圓成實性謂真如』者，此遍舉不變異義出圓成體。『智所行、境界、所緣』者，此之三句義無差別，但欲鄭重舉彼能行無分別智，顯彼所行真如為圓成實。以彼真如甚深難信，故舉能行顯所行也。下有三句，明證真如有多利益。『乃至能令證得清淨』者，由證真如得清淨智名得清淨；次由證真如解脫二縛；次由見真如引發一切有為功德。」(大正42，759b11-19)


�《瑜伽論記》卷19：「景云：『遍計所執緣於相名相屬應知』者，執彼名、相定相屬，著情所計度是遍計所執。」(大正42，759b19-21)


�《瑜伽論記》卷19：「『依他起緣遍計所執自性執應知』者，由取情有境故依他心起。」(大正42，759b21-23)


�《瑜伽論記》卷19：「景云：…『圓成實乃至畢竟不實應知』者，由緣依他起遍計所執，若了所執畢竟無實，即顯圓成故云也。」(大正42，759b23-25)


�《瑜伽論記》卷19：「備云：隨遍計所執處，即得依他起自性。今解『世尊乃至應知此性』者，牒經；『依得已下』論主為通也」(大正42，759c6-8)


�《瑜伽論記》卷19：「下通違經。『世尊於餘經中說緣不執著遍計所執自性』，此牒經文。論主前圓成緣遍計所執自性，何故餘經說彼圓成緣不執著遍計所執？言『應知此性』者至『今此義中當知依相說』者，論主為通。應知餘經說圓成實緣不執著遍計所執，依已證得清淨圓成實說，依不依不＝不依【甲】執著相說。今此中說圓成實性遍計所執者，依未證得清淨圓成執著相說。」(大正42，759b25-c3)


�《瑜伽論記》卷19：「於能取中自有二句。一者、計眼根是色塵家能取，及計耳等四根是聲香味觸家能取，此即計色蘊所攝眼等五根能取五塵也。二者、計受等四蘊是色塵家能取，又此四蘊是聲香味觸法家能取。」(大正42，759c11-15)


�《瑜伽論記》卷19：「言『一切法所有名』者，謂此中總說一切法名是無差別。重言『一切』，有釋：前一切者，如言一切諸法即有法也；後一切者，如言無我即是其法。如因明說法與有法和合名宗也。又解：前言一切即是總名，後言一切即是總法，故再言也。」(大正42，759c16-21)


�《瑜伽論記》卷19：「景云：『遍計此色是所取能等』者，直爾遍計色心等法是能取所取，不作此染此淨之解，故言非雜染清淨。」(大正42，759c22-25)


�《瑜伽論記》卷19：「『又於一切無記法中遍計所有無記諸法』者，此第二解，計度無記諸法名非染淨。」(大正42，759c25-26)


 《瑜伽論記》卷19：「泰云：初但計五根為能取，五塵為所取，不約障治，故云計非染淨。後無記計非善惡，故無染淨。」(大正42，759c26-28)


�《瑜伽論記》卷19：「『依義遍計義自性』者，忽見一物，由不了其名分別其事，不同《攝論》依鍮遍計金等。」(大正42，759c29-760a2)


�《瑜伽論記》卷19：『依二遍計二自性』者，直爾分別色體及分別色名，即依自色體分別色體，及依自色名分別色名，故言依二分別。二自性者，依色名、體執色名、體，由四蘊名體執四蘊名體。下明二執。」(大正42， 760a2-6)


�《瑜伽論記》卷19：「依止加行有五：一、貪。二、瞋。三、合會加行者，由貪故起合會加行。四、別離加行者，由瞋故起別離加行行〔行〕－【甲】。五、捨隨與加行者，隨與中容容＝庸【甲】境欲起捨加行。」


(大正42，760a7-10) 


�《瑜伽論記》卷19：「『一、非文字所作，謂執此為何物？云何此物？此物是何？此物云何？』者。


三藏云：初二從內向外，此自性為何相物？云何相差別？後二從外向內，此相物是何自性？此相物云何差別？有釋：一者、此何自性？二者、此何差別？三者、此自性是何名？四者、此差別云何名？


景云：不言此物是色、此物是受，直言『此為何物？此物是何等？』故言非文字所作。問：既云名施施＋（設）【甲】有二，復言非文字所作，此中意趣云何？解云：以不依法相文字說言此物是色是受想等，言非文字所作。然總說言此為何物？此物是何？故言名施設也。


泰云：共執法有體，然未執名，故說非文字所作。然思度立名，故是名施設。推求自性差別之名，而未設其名，故亦是非文字所作。」(大正42，760a10-24)


�《瑜伽論記》卷19：「二、『文字所作者，謂執此為此物』者，謂執自性名。『此物如是已下』者，謂執差別名也。」(大正42，760a24-26)


�《瑜伽論記》卷19：「第六解微細執著門。有五種：前四是四倒是人執，第五者是法執。并是迷理，起時難知，故云微細。」(大正42，760a26-28)


�《瑜伽論記》卷19：「第七解如名等執性門。於中初總標舉由五因緣如名起執。即舉小乘、外道通名愚夫。所以者何已下第二微細門別解。於中先舉前四因即舉外執。以後辨第五因直舉理教。明諸愚夫為名言所縛。前中先舉四因。後結成所說道理成就前中因。」(大正42，760a29-b5)


�《瑜伽論記》卷19：「『此事是色自性非色名』，計名義異，此是初因。」(大正42，760b6-7)


�《瑜伽論記》卷19：「次處空閑觀察尋思，證名義異，是第二因。」(大正42，760b7-8)


�《瑜伽論記》卷19：「次計度云，如求色不得生於不樂，非於求名不得之時有此不樂，明知名義決定有異，是第三因。有師釋云：前第二是入定者所起遍計，此第三是不入定及未得定者計名義有體。」(大正42，760b8-12)


�《瑜伽論記》卷19：「『復次語於名轉等已下』此第四因。明彼計度名隨所詮各各定別，於中有二，初外人立宗，次論主破之。外立宗云：世間言說以語說名詮於義，詮自相時不詮共相。此自相名乃至不詮能取所取。言『若即彼名乃至應不可得』者，外人通解，若其一法之名能詮多法，如隨別名起別行解，應不可得隨別名起別行解。當知一法之名不詮多法。論主總非作此執者不應道理，自下別破。」(大正42，760b12-20) 


�《瑜伽論記》卷19：「『如是乃至為於無義轉耶』者，此兩問定。於『有義轉且不應理，如前觀五事中已辨』者，前於相名五事已破外人。若名定於有義中轉，如世一法有眾多名，若名義相至有決定者名多義，即有一法有多體過。言『若於無義轉者至其理便至』者，若名於彼無義處轉，汝不應云別別諸名各別行解隨義而轉。言『若於無相義轉乃至即是執著』者，此名若於無義而轉，是即言教有所宣說但是增益，若取增益即是執著。」(大正42，760b20-29)


《瑜伽論記》卷19：「自下辨其第五因。初總標愚夫於相名言所縛，故知如名名＋（如言）【甲】妄執自性。」(大正42，760c1-2)  


�《瑜伽論記》卷19：「若離名言於諸事中不生喜樂，若名言俱於事方生喜樂。若生喜樂是即於事名言所縛，是一道理。」(大正42，760c5-7)


�《瑜伽論記》卷19：「『又復名義展轉相依』，如先依事起名分別，即是依事名言得生。『如靜慮者乃至事可得生』者，由彼意識思惟名故作青黃等觀，遂有青黃影像事起，是即依名事得生起，是第二理。」(大正42，760c7-11)


�《瑜伽論記》卷19：「『又於名言乃至便為諸相漂轉其心』者，安心真如無相界中，相皆不現。若不爾者便為相漂，是第三理。」(大正42，760c11-13)


�《瑜伽論記》卷19：「下引三頌辨其由教，初頌引，後二隨來。初頌上半凡為言縛，下半明佛解脫言縛。下引喻例，『又如異生於蘊了知皆無有我，非不於彼我執隨轉，良由未斷我隨眠故』，此舉喻也。雖復了知名言假立，而於相中為名言縛，亦由未斷名隨眠故也。」(大正42，760c13-19)

